
Citazzjoni Numru. 182/2000/1

REGISTRATUR TAL-QRATI
VS

Adrian GRIMA fismu proprju u ghan-nom u in
rapprezentanza ta’ Bristow Potteries Limited

[I-Qorti:

Regghet rat |-Att tac¢-Citazzjoni mressaq fl-1 ta’ Frar,
2000, li bih u ghar-ragunijiet hemm imfissrin, |-attur talab li
I-Qorti ssib lill-imharrek proprio u nomine hati ta’ disprezz
ghall-awtorita® taghha u tikkundannah ghall-pwieni
preskritti;

Rat in-Nota mressqga fit-22 ta’ Frar, 2000, li biha I-imharrek
Adrian Grima fismu proprju laga’ ghall-azzjoni attric¢i billi
gal li lkawza ma messhiex tressqet kontrih fil-kwalita’
tieghu personali, billi kull negozju li huwa ghamel sar
fisem il-kumpannija mharrka, bhala wiehed mid-diretturi

taghha u azzjonist fiha. Ghalhekk talab li jinheles milli
jibga’ fil-kawza;

Rat in-Nota mressqa fit-22 ta’ Frar, 2000, li biha I-
kumpannija mharrka Bristow Potteries Limited laqghet
ghall-azzjoni attri¢i billi qalet li I-azzjoni ma tistax izzomm
ghaliex l-attur ma qgalx taht liema artikolu tal-ligi kien
gieghed iressaq it-talbiet tieghu. Laqghet ukoll billi qalet Ii,
bla hsara ghal dak li nghad gabel, il-pretensjonijiet attrici
m’humiex misthoqqga ghaliex hija qatt ma offriet ghall-
bejgh, bieghet jew qassmet ingravajjet bhal dawk milqutin
mill-Mandat ta’ Inibizzjoni mahrug kontriha;

Rat is-sentenza taghha tal-25 ta’ Settembru, 2003, li biha
u ghar-ragunijiet hemm imfissrin, c¢ahdet [-ewwel
ecctezzjoni tal-kumpannija mharrka u ordnat li |-kawza
tkompli tinstema’;

Semghet ix-xhieda mressqin mill-partijiet;

Semghet it-trattazzjoni tal-avukati tal-partijiet dwar |-ewwel
eccezzjoni mgangla mill-kumpannija mharrka;
Rat |-atti kollha tal-kawza;

Rat id-Degriet taghha tas-6 ta’ April, 2006 i bih halliet il-
kawza ghas-sentenza,

Ikkunsidrat:

llli din hija azzjoni ghal disprezz. L-attur, wara ordni li
nghata mill-Qorti (diversament presjeduta) b’Degriet tal-15
ta’” Novembru, 1999%, gieghed jixli lill-imharrkin b’ghamil li
jikkostitwixxi disprezz lejn l-awtorita’ tal-Qorti.  Dan
jikkonsisti filli huwa jallega li l-imharrkin baqghu jaghmlu
affarijiet li kienu gew mizmuma milli jwettqu bis-sahha ta’
Mandat ta’ Inibizzjoni mahrug kontra taghhom fis-26
tOttubru, 1999° fuq talba tal-kumpannija D and M
Enterprises Limited,

! Pagg. 69 sa 80 tal-process
2 Pag. 15 tal-process
® Inib. Nru. 4364/99, Dok “X17, f'pagg. 5 sa 10 tal-process

lIli ghal din I-azzjoni, l-imharrek Adrian Grima laga’ billi gal
li jmissu jinheles milli jibga’ fil-kawza ghaliex kull negozju li
jaghmel isir permezz tal-kumpannija mharrka, li taghha
huwa wiehed mid-diretturi u azzjonist; filwaqt i I-
kumpannija mharrka laqghet billi, fil-mertu, ¢ahdet li hija
ghamlet xi haga li biha kisret |-ordni mpost fugha bil-
Mandat, u wkoll billi, b’mod preliminari, tghid li lI-azzjoni
attri¢i ma tiswiex ghaliex ma ssemmiex taht liema artikolu
tal-Kodici tal-Pro¢edura kienet qeghda titressaq il-kawza
miftuha kontriha;

lIli b’sentenza preliminari li nghatat f' Settembru tal-2003, I-
ewwel eccezzjoni preliminari ma ntlagghetx;

[lli mill-fatti li johorgu mill-atti tal-kawza jirrizulta li D and M
Enterprises Limited kienet talbet il-hrug ta’ Mandat ta’
Inibizzjoni fil-konfront kemm ta’ Adrian Grima u kif ukoll
tal-kumpannija Bristow Potteries Limited, dwar bejgh ta’
ingravajjet li jixohu dawk taghha, b’liema bejgh sehqet li I-
intimati kienu geghdin jiksru d-drittijiet tal-awtur i hija ilha
tgawdi ghal ghadd ta’ snin fuqg id-disinji taghhom. Adrian
Grima huwa azzjonist* u kif ukoll wiehed mid-diretturi tal-
kumpannija mharrka sa mill-1973;

i ttalba ta D and M Enterprises intlaqghet
provvizorjament fis-6 t'Ottubru, 1999, dak inhar li nhareg
ir-rikors u dak inhar li l-intimati (mharrkin f'din il-kawza)
gew notifikati bih, u b’mod definittiv fis-26 t'Ottubru, 1999.
Wara |-hrug tal-Mandat, D and M Enterprises Limited
fethet kawza kontra I-imharrkin®. Fil-5 ta’ Novembru,
1999, B and M Enterprises Limited ressget rikors’ fejn
talbet li jittiendu pro¢eduri ghal disprezz tal-Qorti min-naha
tal-imharrkin billi dawn baqgghu ibieghu l-ingravajjet bi ksur
tal-ordni moghti fil-Mandat. Fil-11 ta’ Novembru, 1999° I-
intimati ressqu Twegiba li fiha ¢ahdu li ghamlu xihadga bi
ksur tal-Mandat. Fil-15 ta’ Novembru, 1999, inghata d-
Degriet li bih l-attur tal-lum gie ordnat jibda proc¢eduri

4 Dok “CB1”, f'pag. 98 tal-process

® Dok “CB2”, f’pag. 92 tal-process

® Citazz. Nru. 2197/99GV maqtugha b’sentenza tal-31.1.2001 li saret gudikat
" Dok “X2”, f'pag. 11 tal-process

8 Pag. 14 tal-process

kontra I-imharrkin ghad-disprezz. IlI-kawza nfethet fl-1 ta’
Frar, 2000;

llli 1-Qorti tghaddi biex taghmel il-konsiderazzjonijiet ta’
natura legali marbutin mal-kaz. Dawn iduru l|-aktar mal-
kwestjoni tas-sehem li kull wahda mill-partijiet imharrkin
seta’ kellhom fl-ghamil li wassal ghall-ftuh ta’ din il-kawza
u kif ukoll mal-aspett tal-fehma jew intenzjoni i |-
imsemmija mharrkin seta’ kellhom dwar I-ordni moghti
mill-Qorti fil-Mandat;

llli I-pro¢edura ghal disprezz ghandha natura partikolari.
Hija mahsuba biex thares ir-rispett li ghandu jingieb lill-
Qorti. Wahda mis-setghat ewlenin ta’ kull Qorti hija dik |i
taghti ordnijiet lil xihadd, kemm jekk biex dik il-persuna
taghmel xihaga, jew biex dik il-persuna ma taghmilx xi
haga;

[lli I-ksur ta’ kull ordni jikkostitwixxi disprezz ghall-awtorita’
li, bis-sahha taghha, dik l-ordni tkun inghatat’. Kif
jghallem Denning: “This kind of contempt has the
characteristics which are common to all contempts of
court. It is a criminal offence. It must be proved beyond

reasonable doubt™°:;

lli, minbarra dan, xilja ta’ disprezz iggib maghha I|-htiega li
tigi ippruvata, minn min gieghed jixli, il-fehma tal-persuna
mixlija li tisfida I-ordni tal-Qorti u, b’konsegwenza ta’ hekk,
l-awtorita’ taghha'’. Dan I-element intenzjonali huwa
wiehed mehtied u kostitutiv tal-agir tad-disprezz, b’mod li
minghajru ma jsir l-ebda disprezz'*> Ghalhekk, din il-Qorti
ma tistax tilga’ s-sottomissjoni maghmula waqt it-
trattazzjoni tal-gheluq mill-gharef difensur tal-attur fejn
jghid li I-pro¢edura tad-disprezz hija wahda sui generis u

allura m’hemmx il-htiega li wiehed jipprova li [-parti
mharrka kellha |-fehma li, b’ghamilha, tisfida l|-ordnijiet
moghtija  mill-Qorti. Langas ma tista’ taccetta

sottomissjoni ohra tieghu li din il-htiega twassal biex I-
ebda kawza bhal din ma tista’ qatt tirnexxi;

® Ara, per ezempju, C.J. Miller Contempt of Court (2". Edit, 1990), pagg. 25— 9

% |n Re Bramblevale Limited (1970)

" p_A. RCP 12.12.2001 fil-kawza fl-ismijiet Registratur tal-Qrati Superjuri vs Anna Mizzi
2p A, 27.1.1984 fil-kawza 11-Qorti vs Buckingham (Kollez. Vol: LXVIL.iii.7)

[lli, madankollu, dik |-intenzjoni ma tiddependix minn jekk
il-persuna mixlija tgisx l-ordni moghti lilha bhala wiehed
korrett jew le: is-siwi ta’ dik |-ordni, sakemm ma jithassarx
b’ordni iehor tal-Qorti nnifisha jew ta’ Qorti ohra, huwa
raguni oggettiva li torbot lill-mixli li jogghod ghaliha, jagbel
jew ma jagbilx maghha. Hekk stabilew il-Qrati taghna,
ukoll fejn wara rrizulta li I-ordni tal-Qorti kien wiehed null u
bla siwi*’;

llli, mehud fdan id-dawl, il-pro¢ediment tad-disprezz
m’huwiex rimedju ghall-persuna li tkun talbet it-tehid
tieghu, imma sanzjoni kontra min ikun gab Db’idejh u
b’ghemilu (jew bl-omissjoni tieghu, skond il-kaz) ksur ta’
ordni moghtija lilu. L-attur f'din il-kawza (u bil-pro¢edura
illi tfasslet ghal dan il-ghan fl-1995) gieghed huwa nnifsu
jesegwixxi ordni moghtija lilu minn Qorti kompetenti biex
jibda dawn il-proceduri. L-attur m’ghandu X’jirbah xejn
b’'tali proceduri ghajr li jizgura li tigi mharsa |-
amministrazzjoni tajba tal-gustizzja'*;

llli fil-kkaz ta’ allegat ksur ta’ ordni moghti fil-hrug ta’
Mandat ta’ Inibizzjoni, wiehed isib dispozizzjoni espressa
tal-ligi li tghid x’ghamla ta’ sanzjoni jwassal mieghu I-ksur
ta’ ordni bhal dik™. 1zda dik is-sanzjoni taghti rimedju lill-
parti li favur taghha jkun inhareg il-Mandat u m’ghandhiex
titgies li hija l-istess bhallikieku kienet procedura ghal
disprezz'®. Ghalhekk kull allegat ksur ta’ dik I-ordni taghti
lok ukoll ghat-tmexxija ’'I quddiem ta’ proc¢eduri Kkif
mahsuba fit-Titolu XVII tal-Kap 12. Dan jghodd ukoll jekk
il-parti li tkun gibdet I-attenzjoni tal-Qorti dwar [-allegat
disprezz tal-parti I-ohra tasal biex titlef I-interess li |-parti I-
ohra tinghata I-pwieni ghal ghamilha;

l1li, kif inghad aktar gabel, m’hemmx dubiju li I-pro¢ediment
ta’ disprezz huwa wiehed ta’ natura penali’, ukoll jekk
jiehdu s-sura ta’ proceduri Civili;

3 Ara App. Civ. 7.10.1997 fil-kawza fl-ismijiet Edward Camilleri noe vs Carmelo Vella (mhix
pubblikata) u s-sentenzi hemm imsemmija

1 P.A. 9.11.1990 fil-kawza fl-ismijiet 1-Qorti vs Camilleri (Kollez. Vol: LXXIV.iii.546)

15 Ara art. 873(4) tal-Kap 12

% p_A. RCP 8.1.2002 fil-kawza fl-ismijiet Dr. Joseph Sammut vs Tat-Taljan Co. Ltd.

7 App. Kumm. 28.1.1991 fil-kawza fl-ismijiet Portelli vs Cachia et (Kollez. Vol: LXXV.ii.526)

lIli dan igib mieghu illi kull ma tghid il-ligi dwar dan I-istitut
ghandu jithares skond il-kelma tal-ligi u l-ispirtu li jhares il-
jeddijiet tal-“akkuzat” f'dak kollu li jista’ jitgies ta’ natura
penali’®. Ghalhekk mhux permess li l-istitut tar-rispett i
ghandu jingieb lill-Qorti jitwessa’ b’analogija, tixbieh jew
tehid minn min ikun ta’ inizzjativa li ma hix moghtija lilu
mil-ligi. Kien minhabba f'hekk li I-bidliet fil-ligi pro¢edurali
fl-1995 stabilew min ghandu jedd jibda tali pro¢eduri u
fliema C¢irkostanza, wara zmien twil fejn kien dibattut
fghadd ta’ sentenzi I-problema tal-agent legittimu ta’
proceduri bhal dawn®®;

llli I-ligi tfisser min ghandu jibda proc¢eduri ta’ disprezz fl-
artikolu 1003A tal-Kapitolu 12. F'dak I-artikolu persuna
wahda ghandha din is-setgha u dik il-persuna m’hijiex
individwu privat jew persuna li tallega li nkisrulha |-jeddijiet
taghha. Dik il-persuna wahdanija moghtija s-setgha li
tibda tali pro¢eduri u li titgies bhala attur fihom hija r-
Registratur tal-Qrati. Hemm modi kif persuna li thoss li
sar kontra taghha ghamil li jista’ jitgies bhala wiehed li
jikkwalifika bhala disprezz lejn il-Qorti tigbed I-attenzjoni
tar-Registratur biex jibda I-proceduri mehtiega;

llli |-gharef difensur tal-kumpannija mharrka ressaq |-
argument li I-klijenta tieghu ma tista’ qatt tinsab hatja ta’
disprezz tal-Qorti ghaliex korp b’personalita’ guridika ma
jistax jifforma fehma ta’ disprezz. Dan l-argument ma
jistax jintlaga’. Bhalma diga’ nghad li I-element intenzjonali
huwa mehtieg biex jirrizulta d-disprezz, dagstant iehor
wiehed irid izomm quddiem ghajnejh li ghamil li jsir minn
direttur ta’ kumpannija u sakemm ikun fis-setghat taghha
kostitutivi, jitgies bhala ghamil veru u proprju tal-
kumpannija. Dan ifisser illi kumpannija tista’ wkoll titqies li
gabet ruhha b’'mod li kisret u sfidat ordni moghti lilha minn
Qorti fMandat®;

[lli applikati dawn il-prin¢€ipji ghal fattispeci ta’ dan il-kaz il-
Qorti tasal biex tghid illi I-mottivi li jwasslu persuna biex

8 App. Civ. 8.6.1998 fil-kawza fl-ismijiet 1I-Pulizija vs Calleja (Kollez. Vol: LXXXI1.ii.186)

9 Ara, per ezempju, P.A. 8.5.1991 fil-kawza fl-ismijiet 1l-Qorti vs Cutajar et (Kollez. Vol:
LXXV.iii.705)

2 p A RCP 17.1.2001 fil-kawza fl-ismijiet Registratur tal-Qrati Superjuri vs Silvio Camilleri pro
et noe et

iggib ruhha b’mod li jidher li gieghed jisfida ordni ta’ Qorti
jistghu biss ikollhom effett fuq I-apprezzament tal-“animus”
tal-persuna mixlija b'disprezz. Dan jghodd ukoll jekk il-
mottiv li jgieghel lil xihadd jikser ordni ta’ Qorti jkun wiehed
li ta’ min jissimpatizza mieghu®*. Huwa mehtieg i jintwera
li I-persuna i tkun kisret l-ordni ta’ Qorti kienet taf li
qeghda taghmel hekk?;

lIli minbarra dan inghad ukoll li fkazijiet bhal dawk Ii
jirrigwardaw il-hrug ta’ Mandati ta’ Inibizzjoni, I-interess
socjali u I-bwon ordni pubbliku jitolbu li ordnijiet bhal dawk
tal-Qorti jigu obduti u li kienu x’kienu r-ragunijiet li wasslu
lill-imharrek biex agixxa kontra dak I-ordni m’ghandhomx
ikunu raguni tajba biex dak il-ksur jigi skuzat®;

Ili mill-provi illi tressqu fl-atti ta’ din il-kawza jirrizulta® Ii I-
kumpannija mharrka kienet harget bil-hsieb [i tibda
timporta fMalta ingravajjet bis-salib ta’ Malta bhala
“tpattija” ghall-fatt li I-kumpannija D & M Enterprises kienet
bdiet i§gib fMalta numri ta¢-ceramika ghal mal-bibien tad-
djar bhal dawk li kienet taghmel il-kumpannija mharrka.
Meta |-kumpannija D & M Enterprises Limited talbet il-
hrug tal-Mandat kontra z-zewd imharrkin, l-ingravajjet li
hija kienet geghda tilmenta minnhom kienu diga’ mxerrdin
ma’ bosta hwienet fghadd ta’ lokalitajiet. Jirrizulta® li
dawn l-ingravajjet baqghu jintwerew ghall-bejgh u setghu
jibgghu jinbieghu fxi whud minn dawk I-istess hwienet
ukoll wara d-data tal-hrug tal-Mandat. It-talba tal-
Mandat kienet fis-sens illi jzommu lill-intimat proprio et
nomine “milli jkompli jaghmel I-hwejjeg hawn fuq
imsemmija”, jigifieri li “jipproduci u jispac¢a kopji identici
tal-ingravati”;

[lli mill-istess provi, hareg li I-ebda wiehed mill-imharrkin
ma ipproduc¢a |-imsemmija ingravajjet. Dawn ingiebu
fMalta lesti minn barra. Ghal dak li jirrigwarda t-tgassim
taghhom fil-hwienet, ma jidhirx li dan kompla jsir wara li
nhareg il-Mandat, ghalkemm Adrian Grima ma gharafx

2L Ara Kumm. 20.8.1953 fil-kawza fl-ismijiet 11-Qorti vs Bellizzi (Kollez. Vol: XXXVI1.iii.910)

2 Ara Kumm. Sentenza 9.1.1936 fil-kawza fl-ismijiet Mallia noe vs Dowling (Kollez. Vol. XXIX.iii.
207)

% p.A. 14.3.1936 fil-kawza fl-ismijiet Galea noe vs Formosa (Kollez. Vol. XXIX. ii.1023)

2 Xhieda ta’ Adrian Grima 21.4.2005, f’pag. 187 tal-process

% Xhieda ta’ Paul Dimech 12.10.2004, f'pagg. 85-7 tal-process

jghid jekk kienx gabbad lil xi hadd jigbor dawk li ma kinux
ghadhom inbieghu sa dak inhar. Jibga’ I-fatt li r-
rapprezentant tal-kumpannija D & M Enterprises Limited
xehed?® li minn dak inhar li nhareg il-Mandat I-ingravajjet i
kienu hardu I|-kumpannija mharrka fid-diversi hwienet
kienu gew phased out fis-sens li kienu nbieghu lill-
parruccani bla ma regghu gew rimpjazzati. Dan kollu juri,
fil-fehma tal-Qorti, li dawk I-ingravajjet li ra Paul Dimech
ma setax jghid li ma kinux diga’ jinsabu f'dawk il-hwienet
gabel ma ntalab u nhareg il-Mandat. F’kull kaz, dak I-istat
ta’ fatt ma jipprovax fil-grad mehtieg li I-imharrkin, jew min
minnhom, sfidaw l-ordni tal-Qorti bl-imsemmi Mandat.
Wara kollox, I-ordni tal-Mandat ta’ Inibizzjoni hija wahda di
non fare u ghalhekk ma jidhirx li kien hemm obbligu fuq |-
imharrkin li, wara |-hrug tal-Mandat, imorru jduru I-hwienet
u jigbru dawk l-ingravajjet li kienu ghadhom ma nbieghux.
Dak seta’ kien rimedju iehor li D & M Enterprises Limted
setghet titlob fi proceduri ohrajn, imma mhux bhala azzjoni
ghal disprezz;

i minn dawn i¢-Cirkostanzi u bit-thaddim tal-principiji
hawn fuq imfissrin, I-Qorti tasal ghall-fehma li ma ntweriex
li xi wiehed mill-imharrkin wettaq xi ghamil li juri sfida lill-
awtorita’ tal-Qorti jew i jrid iwaqqa’ |-gieh taghha
b’disprezz;

Ghal dawn ir-ragunijiet, il-Qorti geghda tiddeciedi billi:
Tichad it-talbiet attrici billi ma jirrizultawx [-elementi
kollha mitluba mil-ligi biex din il-Qorti tista’ tilgaghhom.

Moqgrija

< Sentenza Finali >

% |bid. fol. 85 tal-process

